
Alt i denne forteljinga, tid og stad, folk og fe, hending og handling, byar, holmar og skjer er oppdikta og finst ingen annan stad enn i denne teksten, men nokre liner, vers og tankar er lånte, og somme stader har fått namn etter stader i røyndommen.




Den vegen ser eg enno tidt,

når eg fær auga kvila;

der stend ein engel, smiler blidt,

som berre ei kan smila.

Per Sivle



Til Herdis


DEN FØRSTE SONG

The silence of a falling star

Lights up a purple sky

And as I wonder where you are

I’m so lonesome I could cry

(Hank Williams)


Namnet skaper mannen

NO MÅ DU KOMMA OG SJÅ, KRISTI! ropa Kristian på Hammaren. Han stod i døropninga til den vesle landhandelen i Vågen og følgde med augo ei gul folkevogn som kom i ein uvørden fart nedover svingane mot Hammaren, som staden der kaien låg vart kalla. Kristian kjende både bilen og henne som sat bak rattet. Ikkje berre var ho ein av dei få, og den einaste kvinna, på Holmen som hadde teke førarkort, men det var ho som med trygge hender hadde drege han or mora sitt underliv nokre tiår tidlegare, slik ho også hadde teke imot alle andre ungar som var fødde i mange sjømils omkrins dei siste 40 åra.

Du må nok til Litlevågen, farr, sa Kristi då ho kom ut og stilte seg ved sida av mannen. Du kan like godt fyra opp motoren med det same. Ho verka ha det annsamt.

Berre hopp om bord, ropa Kristian frå butikkdøra. Eg kjem så snart eg får støvlar på meg.

Like etter var han der. Han opna motorkassen og tende blåselampen. Då glødehovudet byrja få same let som morgonrauden, tok han fatt i svinghjulstappen og drog den gamle Rubb-motoren i gang. På kaien stod Kristi og løyste fortøyingane og kasta taua om bord i båten. Jordmora hadde alt sett seg inne i den låge kahytta med kåpe og hatt på og den store, svarte taska trygt plassert på dei velvaksne låra. Ho hadde viktigare ting i tankane enn å hjelpa til med å få båten frå land.

BARNET HADDE IKKJE vist seg då jordmora trampa inn på kjøkenet og ropa til mannen i huset, som var oppe på lemmen saman med Oline, som låg på skråkammerset som var gjort om til barselrom, at ho trong varmt vatn, mykje varmt vatn og reine klutar, mange reine klutar.

Men alt dette var klart for lenge sidan. Klutane låg bretta saman og lødde opp ved sida av senga der barnet skulle fødast. Vatnet kokte på vedkomfyren på kjøkenet, og nytt vatn stod klart til å tømmast i kjelen når det første var brukt opp. For paret som budde i Litlevågen var godt budde på å ta imot sin førstefødde. Dei hadde lagt seg saman for å laga han, og dei hadde venta med lengt og von kvar bidige dag som vart gått etterpå på han som også skulle visa seg å bli den einborne, og som skreik som ein gris då han hang etter føtene i jordmora si sterke hand og såg henne som hadde gjeve han liv og bore han fram og no låg utmatta og utkøyrd og stønte i senga i sitt andlets sved, som det står skrive.

Faren sat i stova rett under skråkammerset og høyrde korleis ho bar og vonda seg, skreik og gaula, og han høyrde korleis jordmora kjefta og smelte så det ljoma i veggene, og han tenkte at skulle det vera så mykje styr med å setja ein unge til verda, så fekk det verta med denne eine gongen.

Og slik vart det, sjølv om det ikkje nett var mannen i huset som kunne ta skuld eller ære for det, alt etter som ein ser det. Det vart berre ikkje fleire. Endå så mykje dei heldt på både natt og dag til tider, før guten vart så stor at han byrja forstå kva lydane frå soverommet, naustloftet og høystålet kom av, og ho byrja gå i bedehuset og vart av den oppfatninga at det både var synd og skam det dei heldt på med, vaksne folk som dei var.

LOVART LITLEVÅG vart han døypt nokre veker seinare i kyrkja inne på Holmen. Han fann seg aldri heilt til rette med døypenamnet, endå faren sa at han var kalla opp etter oldefar sin, som igjen var kalla opp etter sin oldefar, som på si side hadde fått namnet frå ein fiskar som hadde rodd framom ei stormfull vinternatt på jakt etter både grunnar til å fiska på og til å verta verande, og vart kasta i land av ei båre ingen hadde sett maken til korkje før eller seinare, og som sidan hadde fått eit godt og varmt tilhøve til tippoldemor hans, så varmt og godt at dei søkte trøyst hos kvarandre i mørke vinternetter, når han som kyrkjeboka påstår var far til ungen, var ute og rodde fiske.

Lovart den bølgjeborne rodde aldri på sjøen meir. Han vart både landkrabbe og stadbunden og byrja som bøkkar og sildesaltar og sidan, då den store vekkinga hadde gått over grisgrendte bygder og gjennom tronge, mest avfolka sund, vart han predikant og forstandar i det vesle bedehuset som han spikra opp med eigne hender og finansierte av eigen pung.

Ingen hadde til no skjemst over å heita Lovart. Ikkje i hans slekt, i alle fall, etter den gongen. Dei skjemst ikkje onklane hans heller, som var døypte Ingbert og Hilberg og Lockert og Olaus og Abel og Angel. Skikkelege namn, sa Lovart sin far. Skikkelege namn som ingen hadde teke skade av, og som alle hadde bore med glede, sa faren, som sjølv var døypt Asverus Nicolay, men gjekk under namnet Sverusen heilt til han slo seg ned i Litlevågen og berre vart kalla for Nordlendingen.

Me som kjem nordafrå, har oftast skikkelege namn, sa faren og spytta ei tobakksklyse ned i bekken bak løa, som gav hus til ei ku og fire søyer og hyste nett nok høy til å halda liv i små og store levande gjennom vinteren, og knapt det.

Namnet skaper mannen, la han til og klapsa Lovart venleg på bakhovudet, så vart dei ståande tause med nevane i lomma og studera den brune tobakksklysa sin seglas gjennom straumkvervlane ned mot sjøen. Lovart funderte lenge på kva faren hadde meint.

Namnet skaper mannen.

HAN FORSTOD DET litt etter litt, dag for dag, slag for slag, slåstkamp for slåstkamp, spyttklyse for spyttklyse, og han kom til å skjøna at faren tok feil, for det er ikkje namnet i seg sjølv som skaper mannen, det er måten han ber det på som liten gut i møte med litt større gutar, som ung mann i møte med sjølvsikre jamaldringar, som vaksen i møte med menn av høgare rang og kvinner med overlegne blikk og spottande flir.

Lovart, er det noko å heita. Er det noko namn?

Du ser ut som du har pissa i motvind, Lovart.

Har du stått opp på feil side av båten i dag òg, Lovart?

Kva er det som har blåse bakoversveis på deg, Lovart.

Han prøvde å stå rak som ein påle, han prøvde å snu det andre kinnet til, han prøvde å ri det av, han ville våga å stå som Daniel, men han kjende ofte at han var for veik og velta over ende som Goliat. Han kjende ofte at han dreiv av i dei verste kasta, at han vart ført mot skjer og båar og knappast greidde å stå oppreist på kne når det storma som verst.

Med åra kom han til å lengta etter at nokon skulle opna ei dør på gløtt og seia til han med venleg stemme: Kom inn til meg, så skal eg gje deg vern mot stormen, Lovart. Då skulle han ta av seg hua og gå inn til henne, og ho skulle by han på kaffi av den rette sorten, svart som ein kolbinge og varm som det heitaste helvete, og når han til slutt ville gå vidare, skulle ho seia at du tek vel ein kopp kaffi til før du går. Og kanskje skulle han slå seg til der hos henne ei stund, til stormen hadde løya.

Ka e da du sete og spikkulera på? kunne mora spørja frå kjøkenet når han sat i stova og drøymde seg vekk til ein annan stad og eit anna namn.

E da noko så plaga deg, Lovart?


Se min ild i mørket brenner

I DEI MØRKE HAUST- OG VINTERKVELDANE då lite kunne gjerast utomhus, og alt var gjort ferdig inne, tok mora ned gitaren frå veggen og henta fram den grøne songboka si frå puffen som stod attmed gyngestolen ved radioapparatet. Så sette ho seg til å spela og syngja sørgjelege songar framfor vedomnen i stova. Faren song aldri så Lovart høyrde, men han plystra støtt, falskt og utan takt og tone, når han gjekk i naustet og sette seg for å bøta garn om han trong ei stund for seg sjølv. Lovart sette seg ved mora sine føter når ho drog fram den grøne songboka med handskrivne tekstar og falda henne ut i fanget. Tullingen, song ho, og I en seng på hospitalet og Se min ild i mørket brenner, og det var ein song om ein hest som døydde, og som var så ubegripeleg trist at Lovart’n ikkje tolte å høyra han meir enn ein gong i veka.

Den songen han helst ville høyra, var den som mora song med størst klump i halsen og med glinsande, tårevåte augo. Det var songen om henne som spurde sin kjære om kvifor han hadde bede om det unge hjarta hennar, bede henne elska han, og likevel så var han utru mot henne. Men trass i sviket, trass i at ho mista den mannen ho hadde tenkt å leva saman med, trass i at ho vert sitjande aleine, så takkar ho han i siste verset for dei korte stundene dei fekk saman, og ho veit at dei skal møtast att i himmelen, og då kan han ikkje nekta å treffa henne att.

Vakrare song fanst ikkje, meinte mora, og Lovart var langt på veg samd.

Medan ho song og klimpra stillferdig i a-moll, sat han ved føtene hennar, krølla saman, med ein kopp kakao i hendene og eit teppe over akslene og lét seg føra med inn i orda som fekk tårene til å trilla og halsen til å hulka og tankane til å sviva langt vekk frå holmen dei budde på, langt vekk frå Litlevågen og den gamle motorbåten og skulen som han snart måtte byrja på, og langt vekk frå dei store gutane som han ikkje hadde lyst til å treffa.

HO SONG IKKJE når slekta var der, eller når det ein sjeldan gong stakk andre innom i eit eller anna ærend, eller når nokon berre rodde tilfeldig forbi med ei dorg ute og såg at det var folk heime, og gjekk oppom anten det no var for å låna litlahuset eller høyra nytt frå holmane.

Ikkje at det nokon gong hende så mykje her som var verdt å fortelja. Livet gjekk frå dag til dag, frå garnsett til garnsett, frå kaffikopp til kaffikopp, frå vinter til vår, frå jonsok til jul, frå vassbøtte til vassbøtte som måtte berast frå kjelda litt ovanom huset og ned på kjøkenet, to i slengen, hengande i kvar sin ende av åket som låg på tvers over akslene og prøvde å tyngja den stakkars beraren i kne, men som aldri greidde det, som ikkje kunne greia det, for då vart det ikkje vatn i huset. Her la ingen merke til om livet gjekk framover eller sidelengs eller stod og stampa på same staden. Ho song aldri når det kom framandfolk innom, ikkje om dei hadde gjeve henne ein sekk med blanke gullmyntar. Kom det folk, så tagna ho. Då gøymde ho gitaren bak divanen i stova og la songboka i puffen. Då gjekk ho på kjøkenet og smurde lappekaker eller lefse med godt smør og sukker eller sirup og kokte kaffi så søkkande god at det gjekk gjetord om han på alle øyar og holmar i mils omkrins.

Den grøne boka med dei handskrivne songane i vart liggjande i puffen attmed stolen i stova til gjestene var reiste heim, freden hadde senka seg over Litlevågen og Asverus hadde fyrt i omnen og kokt ein salig drope kaffi.

Då song ho om kjærleiken, om døden og stundom om havet som skilde dei kjære frå kvarandre, og om sjømannen som stod der ute i det store blå og lengta heim til mora som tende lys i vindaugo, og kjærasten som han ottast ville finna seg ein annan før han rakk heim att. Og det gjorde ho, den svikefulle, som ikkje hadde tolmod til å venta på han som vart ute i årevis, og som ikkje så mykje som vørde henne med eit brev, eit bilete eller ein brodert duk frå utlandet.

Lovart sat ved mora sine føter på golvet og leika seg med den vesle lastebåten av tre som faren hadde smidd til han nede i naustet. Han hadde styrhus bak med bru og skorstein, midtskips var eit uthola lasterom, og rett attom bakken stod ei mast med bom og rigg og ein liten kloss som skulle likna ein vinsj til å løfta bom og last med. Men likna gjorde det ikkje, og berre ungar med Lovart sin fantasi og manglande røynsle med kjøpeleiker kunne seia at dette var den flottaste fraktebåten i rute mellom Stavanger og Bergen, slik Lovart meinte det var.

DET VAR IKKJE TIL å stikka under stol at Nordlendingen ikkje hadde fått hender og fingrar til å smi og forma i tre og jern med. Han hadde ti tommeltottar og var keivhendt på begge hendene, sa folk. Han var kort og godt ei klure. Det visste alle som hadde arbeidd saman med han. Han greidde mest ikkje leggja to pinnar i kross, vart det sagt, og han gjorde det heller ikkje.

Men lat var Asverus likevel ikkje.

Han gjorde alt han måtte, og utan særleg motstand. Han skaffa mat til gards gjennom fiske og småjobbar. Og han var ein kløppar i garnbøting, utan at han skrytte av det, eller fortalde det til nokon, han var sterk som ein okse og kunne bera to manns bør, han rodde som ein galeislave og sydde dei finaste puter og veggteppe når han berre hadde mønster å gå etter og oppskrift på korleis det skulle gjerast. Men det viste han sjølvsagt aldri til andre enn kona, for kva skulle vel folk ha trudd om han, vaksne mannen, sette seg til å sy nett som eit anna kvinnfolk. Nei, då skulle det jammen ha vorte folkesnakk og det som verre var. Og kva som var verre enn folkesnakk, kunne ein knapt tenkja seg.

NÅR IKKJE FAREN PLYSTRA sine skjerande falske melodiar og mora song skillingsviser til fingerspela gitar og tre akkordar, var det Hank Williams som fylte inn i kvar stille krok i huset i Litlevågen. Asverus hadde vore i Statane i åra før Lovart vart fødd. Han hadde jobba på jernvegen i Midtvesten, bygd høghus i Nordvesten og fiska torsk og hummar i nordaust storm og kuling i sydvesten, brukte han å seia, når nokon spurde kva han hadde gjort over der. Med seg heim hadde han ei taske full av country-plater, dei fleste var med Hank Williams, og eit hovud søkklasta med historier som dei fleste tvilte på kunne vera meir enn halvvegs sanne, for så stort og flott kunne det ikkje vera nokon stad i verda.

Best av alt likte Lovart I’m so lonesome I could cry. Etter at mora hadde lært han dei grepa ho meinte var viktigast å kunna på gitar, og som var dei einaste ho hadde lært av si mor, D-G-A7, a-moll og e-moll og -dur, utan at ho visste kva dei heitte, og gjeve han ei kjapp innføring i enkelt fingerspel, sette han seg ned ved platespelaren og gav seg ikkje før han hadde alt på plass. Og når dei ein sjeldan gong hadde gjester, og då alltid mora si slekt frå hi sida av fjorden, måtte Lovart opp på ein kjøkenkrakk med gitaren kring halsen og syngja om at han var så einsam at han kunne skrika. Etter kvart tok han også etter Williams si jodling og la inn reine jodlevers for å imponera gjestene.

Alt dette slutta han med då han byrja på skulen og han merka på medelevane at dei ikkje forstod seg på slik musikk, og at læraren meinte det var både synd og skam for ein liten unge å syngja songar som ville føra han kortaste vegen til den staden der sola aldri skin, men der det likevel er varmare enn nokon annan stad eit menneske kan hamna.


Lakalyren

NEI, HER SKJER FINT LITE, FARR, sa Nordlendingen til mannen som hadde fortøydd nede ved naustet og hadde vassa i høge sjøstøvlar opp i tunet og spurt om han kunne få låna utedoen, og som hadde sagt at han var så inni gamparævo trengd og var så dårleg i ryggen at han torde ikkje huka seg utfor ripa i otte for at han kom til å hamna på sjøen, og då ville det vera ute med han, nett som han gamlingen innpå holmen som hengde baken utfor hekken på fraktebåten midt på Sletta og hamna i sjøen med buksa på knea.

Du veit kor det er, hadde Asverus sagt og peika nedover bak den vesle løa som stod under berget i livd for nordavinden. Då karen kom ut att med oljebuksa i handa og smotta ikkje heilt knept att, hadde Oline komme ut på tunet med både kaffi og påsmurde potetkaker med godt smør og sirup, og eit glas ripsbærsaft til Lovart, som stod og gøymde seg bak stakken hennar og ikkje torde visa seg for framandkaren, som gjekk under namnet Lakalyren når han ikkje høyrde det sjølv, fordi han seig som ein lyr kring landet i robåten sin og lukta harskt av saltlake og roten fisk.

Nei, det einaste som skjer her, er at Lovart’n skal byrja på skulen til hausten, og då lyt eg skyssa han att og fram til Vågen annankvar dag. Så då blir det nok å ta seg til. Det blir nok som ei ny tidsrekning for oss, det, sa Asverus før han tok ein sukkerbit, bløytte han i kaffikoppen og saug han i seg. Lakalyren nikka på hovudet, tok ein sukkerbit han òg, men plasserte han mellom dei attverande tannstubbane i framkjeften og saug kaffien inn gjennom han.

Eg har høyrt han skal vera så god til å lesa, sa Lakalyren.

Han les som ein prest, sa Oline. Han kunne kvar ein bokstav før femårsdagen, og no les han kva det skal vera, både høgt og lågt og langt og lenge.

Syng gjer han visst òg, høyrde eg Kristian på krambua seia, sa Lakalyren og grov fram ein pakke Tiedemanns Karva Blad frå jakkelomma. Han rulla seg ein tjukk sigarett med skjelvande fingrar.

Vil du ikkje syngja litt til meg, Lovart? Eller lesa? Eg hugsar ikkje sist nokon las for meg.

Lovart heldt seg fast i mora og rista på hovudet. Han hadde ikkje tenkt å syngja til nokon han ikkje kjende, og iallfall ikkje til nokon som lukta så fælt som Lakalyren. Lesa ville han heller ikkje. Han kunne lesa sjølv, viss han absolutt ville høyra lesing.

Han er litt tilbakehalden av seg, forklarte faren. Han er ikkje van med framandfolk. Han går no helst og sullar her for seg sjølv.

Nei, men det må han læra til han byrjar i skulen, sa Lakalyren. Der må han både syngja og lesa og skriva, og rekna. Ikkje minst må han rekna. Side opp og side ned. Der har du å gle deg til Lovart, du må ikkje berre leggja saman og trekkja frå, men du må kunna gongetabellane på rams. Både den store og den vesle. Du må kunna dei framlengs og baklengs, sidelengs og opp og ned. Det er berre å byrja pugga med det same. Men no skal du sjå her.

Lakalyren stakk ei hand i bukselomma, og då ho kom fram att, skein det i brune og blanke myntar i henne. Han rekte pengane mot Lovart.

Sjå her, viss du syng ein song for meg, skal du få desse i hyre.

Då song Lovart Litlevåg. Han gjekk inn i kjøkenet og henta ein skammel. Han klauv opp på skammelen, trekte pusten djupt, sette føtene litt frå kvarandre, kjende at melodien byrja veksa fram i bringa, opna munnen, pressa lufta opp gjennom strupehovudet, opna opp og lét klangen fylla både hals og hovud, kropp og sjel, og song av hjartans lyst på eit språk han ikkje forstod eit kløyva ord av.

Lakalyren forstod det heller ikkje, han som aldri hadde vore lenger av garde enn til Haugesund, og dit reiste han berre dei gongene han var pukka nøydd til det, og vart der ikkje eit sekund lenger enn han måtte. Så kva skulle han med eit anna språk? Men han sette pris på den vesle guten sin song. Det gjorde han, og då siste tonen hadde stilna, bad han om å få høyra songen ein gong til, men då rekte Lovart fram handa og sa at først måtte han få meir pengar, så skulle han syngja.

Det kjem til å bli noko stort av deg ein dag, sa Lakalyren og lo. Men då må du ikkje berre læra deg å leggja til, det er vel så viktig å kunna trekkja frå. Sjå her har du ein 25-øring til, det rekk vel til eit par vers, skulle eg meina.

LOVART LAS teikneseriar. Han las bøker òg. Og vekeblad. Og i avisa faren stundom kom heim med når han hadde vore hos Kristian på Hammaren for å handla det mest nødvendige. Og stundom las han i både det gamle og det nye testamentet og i Luthers katekisme og forklaring og dei få andre bøkene som var i heimen deira, og som dei fleste var slike som mora hadde arva frå si mor, og det var det einaste ho hadde etter henne utanom gitaren og songstemma. Men ikkje noko av dette var til å leva av.

Helst las Lovart teikneseriar som faren kjøpte når han kom på det, eller som Lovart sjølv hadde fått kjøpa seg når han stundom fekk vera med på turen over det vesle fjordstykket få Litlevågen og til butikken på Hammaren, som kunne vera hardt nok å ta seg over i sørvestkuling og nordveststorm og når tidvatnet til tider rann som ei strid elv og gjorde det mest plent umogeleg å halda stø kurs sjølv på dei mest blikstille dagane.

Han likte best å lesa om cowboyar. Indianarar òg, dersom det ikkje var for mange av dei. Men han heldt alltid med cowboyane. Dei minte han mest om folk han sjølv hadde møtt, og når han las om skalperingar og piler som bora seg inn gjennom merg og bein, så var han sjeleglad for at han levde i ei indianarfri verd, at det ikkje låg raudhudar og lurte med piler og bogar bak løa når han stundom måtte gå aleine over tunet til utedoen i skumringa om hausten.

I eit av blada han brukte kjøpa, var det ein mann dei kalla Bill. Eigentleg heitte han William. Men han vart kalla Bill. Han hadde langt hår og eit kinnskjegg som strekte seg heilt fram til haka. Han hadde frynser på jakka og høge støvlar, og han drap uhorveleg med indianarar, bison og anna som ikkje hadde livets rett på den store, vide prærien.

Bill, tenkte Lovart, det er eit fint namn. Mykje betre enn Lovart. Det vil eg òg bli kalla. Dersom William kan kallast Bill, så kan vel også Lovart kallast Bill. Det skulle gå for det same.

Og slik vart det.

Inni seg heitte Lovart frå den dagen Bill. Når nokon sa Lovart til han, oppfatta han det som Bill, på same viset som når me ser ting opp ned, og hjernen snur det rett veg for oss, slik at me ikkje skal gå på hovudet. Lovart! ropa mora når det var middag eller kvelds. Bill! høyrde Lovart. Lovart! ropa faren når dei skulle ut og setja garn eller potetene måtte opp av jorda. Bill! høyrde Lovart.

Men han sa det aldri til nokon. Han sa det ikkje eingong høgt til seg sjølv. Han levde som Lovart, men han var Bill. Inni seg var han Bill. Også då han byrja på skulen på Holmen. Då han stod ved pulten i klasserommet med den nye, blå ranselen ved føtene sine og mora ståande langs veggen saman med dei andre mødrene. Fedrane var der ikkje. Dei var på sjøen eller på jobb i kalkbrotet, eller sette opp eit gjerde i utmarka, eller sat i naustet og bøtte garn, eller stod på kaien og skrova med andre menn som heller ikkje følgde ungane sine til skulen første dagen, for det var kvinnfolkjobb, jajamensann, og sjølv hadde dei viktigare ting å ta seg til.

Fonts are (c) Bitstream (see below). DejaVu changes are in public domain.
Glyphs imported from Arev fonts are (c) Tavmjong Bah (see below)

Bitstream Vera Fonts Copyright
------------------------------

Copyright (c) 2003 by Bitstream, Inc. All Rights Reserved. Bitstream Vera is
a trademark of Bitstream, Inc.

Permission is hereby granted, free of charge, to any person obtaining a copy
of the fonts accompanying this license ("Fonts") and associated
documentation files (the "Font Software"), to reproduce and distribute the
Font Software, including without limitation the rights to use, copy, merge,
publish, distribute, and/or sell copies of the Font Software, and to permit
persons to whom the Font Software is furnished to do so, subject to the
following conditions:

The above copyright and trademark notices and this permission notice shall
be included in all copies of one or more of the Font Software typefaces.

The Font Software may be modified, altered, or added to, and in particular
the designs of glyphs or characters in the Fonts may be modified and
additional glyphs or characters may be added to the Fonts, only if the fonts
are renamed to names not containing either the words "Bitstream" or the word
"Vera".

This License becomes null and void to the extent applicable to Fonts or Font
Software that has been modified and is distributed under the "Bitstream
Vera" names.

The Font Software may be sold as part of a larger software package but no
copy of one or more of the Font Software typefaces may be sold by itself.

THE FONT SOFTWARE IS PROVIDED "AS IS", WITHOUT WARRANTY OF ANY KIND, EXPRESS
OR IMPLIED, INCLUDING BUT NOT LIMITED TO ANY WARRANTIES OF MERCHANTABILITY,
FITNESS FOR A PARTICULAR PURPOSE AND NONINFRINGEMENT OF COPYRIGHT, PATENT,
TRADEMARK, OR OTHER RIGHT. IN NO EVENT SHALL BITSTREAM OR THE GNOME
FOUNDATION BE LIABLE FOR ANY CLAIM, DAMAGES OR OTHER LIABILITY, INCLUDING
ANY GENERAL, SPECIAL, INDIRECT, INCIDENTAL, OR CONSEQUENTIAL DAMAGES,
WHETHER IN AN ACTION OF CONTRACT, TORT OR OTHERWISE, ARISING FROM, OUT OF
THE USE OR INABILITY TO USE THE FONT SOFTWARE OR FROM OTHER DEALINGS IN THE
FONT SOFTWARE.

Except as contained in this notice, the names of Gnome, the Gnome
Foundation, and Bitstream Inc., shall not be used in advertising or
otherwise to promote the sale, use or other dealings in this Font Software
without prior written authorization from the Gnome Foundation or Bitstream
Inc., respectively. For further information, contact: fonts at gnome dot
org. 

Arev Fonts Copyright
------------------------------

Copyright (c) 2006 by Tavmjong Bah. All Rights Reserved.

Permission is hereby granted, free of charge, to any person obtaining
a copy of the fonts accompanying this license ("Fonts") and
associated documentation files (the "Font Software"), to reproduce
and distribute the modifications to the Bitstream Vera Font Software,
including without limitation the rights to use, copy, merge, publish,
distribute, and/or sell copies of the Font Software, and to permit
persons to whom the Font Software is furnished to do so, subject to
the following conditions:

The above copyright and trademark notices and this permission notice
shall be included in all copies of one or more of the Font Software
typefaces.

The Font Software may be modified, altered, or added to, and in
particular the designs of glyphs or characters in the Fonts may be
modified and additional glyphs or characters may be added to the
Fonts, only if the fonts are renamed to names not containing either
the words "Tavmjong Bah" or the word "Arev".

This License becomes null and void to the extent applicable to Fonts
or Font Software that has been modified and is distributed under the 
"Tavmjong Bah Arev" names.

The Font Software may be sold as part of a larger software package but
no copy of one or more of the Font Software typefaces may be sold by
itself.

THE FONT SOFTWARE IS PROVIDED "AS IS", WITHOUT WARRANTY OF ANY KIND,
EXPRESS OR IMPLIED, INCLUDING BUT NOT LIMITED TO ANY WARRANTIES OF
MERCHANTABILITY, FITNESS FOR A PARTICULAR PURPOSE AND NONINFRINGEMENT
OF COPYRIGHT, PATENT, TRADEMARK, OR OTHER RIGHT. IN NO EVENT SHALL
TAVMJONG BAH BE LIABLE FOR ANY CLAIM, DAMAGES OR OTHER LIABILITY,
INCLUDING ANY GENERAL, SPECIAL, INDIRECT, INCIDENTAL, OR CONSEQUENTIAL
DAMAGES, WHETHER IN AN ACTION OF CONTRACT, TORT OR OTHERWISE, ARISING
FROM, OUT OF THE USE OR INABILITY TO USE THE FONT SOFTWARE OR FROM
OTHER DEALINGS IN THE FONT SOFTWARE.

Except as contained in this notice, the name of Tavmjong Bah shall not
be used in advertising or otherwise to promote the sale, use or other
dealings in this Font Software without prior written authorization
from Tavmjong Bah. For further information, contact: tavmjong @ free
. fr.

insertSpan.js
// Small Javascript that will insert a span-element into every header 
// and paragraph element to trick the iPad/iBooks into centering text.
// See http://infogridpacific.typepad.com/using_epub/2010/10/dirty-little-hacks-in-epub.html
function setSpanIGP(){
  var clsElementList=document.getElementsByTagName('p');
  setSpaninPara(clsElementList);
}

function setSpaninPara(pClassList){
  for(i=0;i<=pClassList.length;i++){
    if(pClassList[i]){
      var para_html=pClassList[i].innerHTML;
      para_html='<span>'+para_html+'</span>';
      pClassList[i].innerHTML=para_html;
    }
  }
}

function init(){setSpanIGP();}

window.onload=init;

